
N O V A S
Reseñas elaboradas por RAMÓN CID MANZANO,

PABLO MEIRA CARTEA  E  MANOLO R. BERMEJO

ASTRONOMÍA PRÁCTICA E OUTRAS COUSAS

Ramón Vilalta López.
Editorial Toxosoutos

Boletín das Ciencias

LA DIDACTICA DE LAS CIENCIAS. TENDENCIAS ACTUALES
Cristina Losada e Susana Garcia (Editoras)
Colección cursos, congresos e simposios.
Universidade da Coruña.

 Recentemente a Universidade de A Coruña publicou un libro no que se recollen
unha selección de traballos presentados nos XVIII Encontros de Didáctica das
Ciencias celebradas en setembro de 1998. Esta monografía inclúe catro capítulos:
1) Ponencias dos profesores De Pro e Mellado, das áreas de Didáctica das Cien-
cias das Universidades de Murcia e Extremadura respectivamente, nas que se
revisan as características da investigación en ensinanza das ciencias en xeral e na
formación docente en particular; 2) A formación do profesorado de Ciencias de
distintos niveis educativos; 3) A investigación e innovación no ensino das ciencias
que recolle, tanto a problemática da construcción do coñecemento, como activida-
des e propósitos concretos de intervención na aula; 4) Proxectos curriculares que
inclúen traballos referentes á análise de contidos e a problemática «Ciencia,
Tecnoloxía e Sociedade».

Desde que nacemos ó ir medrando, medra con nós o mun-
do que podemos alcanzar. Ese mesmo fenómeno de escala
ocorre co conxunto de tódos nós como especie: levounos
unha boa parte da historia coñece-lo planeta e ocupar
algunhas zonas ata entón consideradas inaccesibles...

HAWKING Y LOS AGUJEROS NEGROS (05-05-99)
Paul Strathern.
Editorial Siglo XXI.

Os lectores que se asomaron con fascinación ó célebre libro de Stephen Hawking
Breve historia del tiempo e que comprenderon del moito menos do que se adoitan
admitir en público -e son moítisimos eses lectores desconcertados- teñen unha boa
oportunidade con este pequeno volume, no que Strathern narra a grandes rasgos a
vida deste científico singular e explica con sinxeleza a ciencia profunda que a súa
mente ten producido.

GUÍA DA FLORA DO LITORAL GALEGO
Luis Alberto Sanmartín e Helena Lago Canzobre
Editorial Xerais.

Este é un libro que constitúe un completo estudio sobre a
flora do litoral galego con contidos extremadamente rigoro-
sos. É un libro de fermosa edición, a toda cor, e tremenda-
mente práctico para o estudio ou para o seu uso no campo.
Os autores, doutores en Bioloxía fixeron un traballo no que
aparecen representadas preto de 500 especies vexetais, que
medran nos hábitats costeiros con cadansúa fotografía. Tódalas especies foron
fotografiadas baixo condicións de luz naturais durante a etapa de floración e no seu
propio ambiente. Nas fotografías saliéntanse os detalles máis característicos que
permiten a súa identificación. Cada unha das especies vai acompañada dunha com-
pleta e rigorosa descripción que recolle datos sobre a súa ecoloxía, época de flora-
ción e posibles aplicacións medicinais. Esta Guía da flora do litoral galego contribui-
rá, sen dúbida, á conservación dos nosos ameazados espacios litorais.

EINSTEIN PARA PRINCIPIANTES
J. Swartz, M. McGuinness.
Ed. Era naciente.
A prestixiosa revista Times nomeu nos últimos días do ano
1999 a Albert Einstein como o personaxe máis importante do
século. Polo tanto, nesta sección non podíamos pasar por alto
tal nomeamento e presentamos este libro que se sae bastante
dos libros convencionais que tratan o xenial físico. Non se
trata desde logo de atopar nel unha extensa biografía nin un
tratado profundo das teorías de Einstein, pero quizais polo seu

formato orixinal sirva para adentrarse un pouquiño na súa vida e obra, e despois xa
ir a outros libros máis intensos e documentados.




